
					এই পাতাটির মুদ্রণ সংশোধন করা প্রয়োজন। 
〉brbア রবীন্দ্র-রচনাবলী
বিনোদ । আপনাকে আমি বলতে পারি নে, তিনি এখানে আপনার কাছে থাকলে আমি কত স্বধী হই। আপনার দৃষ্টাস্তে তার কত শিক্ষা হয়।
কমল। আমার দৃষ্টান্ত হয়তো তার পক্ষে সম্পূর্ণ অনাবশ্বক। শুনেছি আপনি তাকে অল্পদিন হল বিবাহ করেছেন, হয়তো তাকে ভালো করে জানেন না ।
বিনোদ । তা বটে। কিন্তু যদিও তিনি আমার স্ত্রী তবু এ কথা আমাকে স্বীকার করতেই হবে, আপনার সঙ্গে তার তুলনা হতে পারে না।
কমল । ও কথা বলবেন না। আপনি হয়তো জানেন না, আমি তাকে বাল্যকাল হতে চিনি । তার চেয়ে আমি যে কোনো অংশে শ্রেষ্ঠ এমন বোধ হয় না ।
বিনোদ । আপনি তাকে চেনেন ? কমল । খুব ভালোরকম চিনি । বিনোদ । আমার সম্বন্ধে তিনি আপনার কাছে কোনো কথা বলেছেন ? কমল । কিছু না । কেবল বলেছেন, তিনি আপনার ভালোবাসার যোগ্য নন। আপনাকে সুখী করতে না পেরে এবং আপনার ভালোবাসা না পেয়ে তার সমস্ত জীবনটা ব্যর্থ হয়ে আছে ।
বিনোদ । এ তার ভারি ভ্রম। তবে আপনার কাছে স্পষ্ট স্বীকার করি, আমিই র্তার ভালোবাসার যোগ্য নই। আমি তার প্রতি বড়ো অন্যায় করেছি, কিন্তু সে তাকে ভালোবাসি নে ব’লে নয়।
কমল । তবে আর-একটি সংবাদ আপনাকে দিই। আপনার স্ত্রীকে আমি এখানে আনিয়ে রেখেছি ।
বিনোদ । ( আগ্রহে ) কোথায় আছেন তিনি, আমার সঙ্গে একবার দেখা করিয়ে দিন ।
কমল। তিনি ভয় করছেন পাছে আপনি তাকে ক্ষমা না করেন—যদি অভয়
び研aー
বিনোদ । বলেন কী, আমি তাকে ক্ষমা করব ! তিনি যদি আমাকে ক্ষমা করতে পারেন—
কমল । তিনি কোনোকালেই আপনাকে অপরাধী করেন নি, সেজন্যে আপনি ভাববেন না—
বিনোদ । তবে এত মিনতি করছি, তিনি আমাকে দেখা দিচ্ছেন না কেন ? কমল। আপনি সত্যিই যে তার দেখা চান, এ জানতে পারলে তিনি একমুহূর্ত গোপনে থাকতেন না। তবে নিতান্ত যদি সেই পোড়ার মুখ দেখতে চান তো দেখুন।
[ মুখ উদঘাটন

		 এই পাতা শেষ সম্পাদিত হয়েছে ১৫:২২টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

